
Hak Cipta Terpelihara. Mana-mana Bahagian Penerbitan ini tidak boleh dikeluar ulang, disimpan dalam sistem dapat 
kembali, atau disiarkan dalam apa-apa jua cara, sama ada secara elektronik, fotokopi, mekanik, rakaman atau lain-
lain, sebelum mendapat izin bertulis daripada Penerbit. Sidang Editor berhak melakukan penyuntingan ke atas tulisan 

yang diterima selagi tidak mengubah isinya. Karya yang disiarkan tidak semestinya mencerminkan pendapat dan 
pendirian Agensi Nuklear Malaysia.

Sejarah agensi bermula pada 11 November 1971 
apabila satu jawatankuasa yang dikenali sebagai 
Pusat Penyelidikan dan Aplikasi Tenaga Nuklear 
(CRANE) ditubuhkan, bagi mengkaji kemungkinan 
Malaysia menceburi bidang teknologi nuklear. Usul 
ini telah diterima dan diluluskan dalam mesyuarat 
Jemaah Menteri pada 19 September 1972 yang 
menyokong cadangan terhadap keperluan Malaysia 
menubuhkan pusat penggunaan dan penyelidikan 
teknologi nuklear. Pada Ogos 1973, Jawatankuasa 
Perancangan Pembangunan Negara mencadangkan 
untuk menamakan pusat ini sebagai Pusat Penyelidikan 
Atom Tun Ismail (PUSPATI) dan telah diiktiraf sebagai 
pusat kebangsaan.

PUSPATI telah diletakkan di bawah Kementerian 
Sains, Teknologi dan Alam Sekitar (MOSTE). Tahun 
1983 merupakan detik penting bagi agensi apabila 
diberikan identiti baru iaitu Unit Tenaga Nuklear (UTN). 
Serentak dengan itu, UTN telah dipindahkan dari 
MOSTE ke Jabatan Perdana Menteri (JPM). Ini memberi 
impak yang besar kepada peranan agensi kerana 

buat pertama kalinya aktiviti nuklear yang melibatkan 
perancangan polisi negara dan kegiatan operasi 
nuklear disatukan di bawah naungan JPM. Namun 
pada 27 Oktober 1990, UTN telah dipindahkan semula 
ke MOSTE. Jemaah Menteri dalam mesyuaratnya pada 
10 Ogos 1994, telah meluluskan pertukaran nama 
UTN kepada Institut Penyelidikan Teknologi Nuklear 
Malaysia (MINT).

Logo baru juga telah diperkenalkan pada 22 Oktober 
2009 ketika Hari Pelanggan MINT, yang juga julung 
kali diadakan. Bagi memberi arah hala yang lebih 
jelas, isi MINT diperkemas kepada mempertingkat 
pembangunan dan daya saing ekonomi negara 
melalui kecemerlangan dalam teknologi nuklear. 
Pada 13 April 2005 sekali lagi agensi mengalami 
perubahan entiti apabila digazet dengan nama baru 
iaitu Agensi Nuklear Malaysia (Nuklear Malaysia). Kini 
Nuklear Malaysia terus melebarkan sayap dalam 
mengembangkan R, D & C bagi menyokong aspirasi 
negara.

Sejarah

Agensi Nuklear Malaysia (Nuklear 
Malaysia) adalah sebuah agensi 
di bawah Kementerian Sains, 
Teknologi dan Inovasi (MOSTI). 
Nuklear Malaysia juga adalah 
agensi peneraju penyelidikan 
dan pembangunan (R&D) sains 
dan teknologi nuklear bagi 
pembangunan sosioekonomi 
negara. Semenjak penubuhannya, 
Nuklear Malaysia telah diamanahkan 
dengan tanggungjawab untuk 
memperkenal dan mempromosi 
sains dan teknologi nuklear kepada 
masyarakat, sekaligus menyemai 
minat dan menyedarkan orang 
awam akan kepentingan teknologi 
nuklear dalam kehidupan. Hingga 

ke hari ini, Nuklear Malaysia kekal 
penting sebagai sebuah organisasi 
yang mantap dalam bidang 
saintifik, teknologi dan inovasi. 
Pencapaian cemerlang Nuklear 
Malaysia adalah bersandarkan 
pengalaman 45 tahun dalam 
pelbagai pembangunan S&T 
nuklear, serta 35 tahun dalam 
pengendalian reaktor penyelidikan 
yang bebas kemalangan radiologi 
dan bersih alam sekitar. Selain 
itu, hasil R&D yang berpotensi 
turut diketengahkan ke pasaran 
sebagai usaha memanfaatkan 
penemuan inovasi saintifik kepada 
rakyat dan ekonomi Malaysia. 
Nuklear Malaysia juga sentiasa 

memastikan perkhidmatan yang 
diberikan adalah berkualiti dan 
bertaraf antarabangsa dalam 
kelasnya. Kemampuan ini 
adalah berdasarkan latihan dan 
disiplin tenaga kerja profesional, 
infrastruktur, kejuruteraan serta 
makmal penyelidikan yang lengkap. 
Posisi Nuklear Malaysia sebagai 
pusat penyelidikan unggul telah 
diiktiraf dan dicontohi oleh agensi-
agensi nuklear dari negara-negara 
jiran, malahan dijadikan model 
dalam merangka pelan pelaksaan 
pembangunan S&T nuklear masing-
masing, terutamanya aspek 
pemindahan dan pengkomersilan 
teknologi.

Peranan

Reaktor TRIGA PUSPATI (RTP) merupakan ikon 
kepada pembangunan teknologi nuklear 
negara. Selama 35 tahun lamanya, kita 
telah mendepani pelbagai cabaran dan 
kejayaan untuk berada di tahap ini. Kita 
harus memastikan RTP dan Nuklear Malaysia 
kekal relevan dan berterusan memberi 
impak positif kepada pembangunan sosio-
ekonomi negara. Bermula pada 1982, RTP 
menjadi platform untuk pelbagai penyelidikan 
melibatkan sains neutron, analisis neutron 
dan latihan kepada fizik reaktor, jurutera 
dan keselamatan. Bersempena dengan 
ulangtahun ke-35 operasi reaktor, saya 
ingin mengucapkan syabas dan setinggi 
tahniah kepada mereka yang  terlibat dalam 
menjayakan operasi reaktor bermula dari awal 
penubuhan sehingga kini. Diharap, kejayaan 
demi kejayaan akan dikecapi dan teknologi 
nuklear dapat memacu pembangunan 
negara.

Dr. Mohd Ashhar bin Hj Khalid
Ketua Pengarah
Agensi Nuklear Malaysia

Tinta Ketua Pengarah
& Dari Meja Editor

Penubuhan Reaktor TRIGA 
PUSPATI

Pengalaman Bersama “Bidan” 
RTP : Tan Sri Dr. Ir. Tajuddin Ali

Aplikasi Teknologi
Reaktor Triga Puspati

Galeri Gambar Reaktor Triga 
Puspati

Keratan Akhbar

1

16

Dari

Tinta

Edisi ini merupakan terbitan khas bersempena 
ulangtahun ke-35 operasi Reaktor TRIGA 
PUSPATI. Sepanjang beroperasi sejak mencapai 
tahap kegentingan pertama pada 
tanggal 28 Jun 1982, RTP terus menggorak 
langkah ke hadapan dengan menggunakan 
sepenuhnya kemudahan yang terdapat 
di RTP. Pelbagai bidang diterokai seperti 
penghasilan radioisotop, radiofarmaseutikal, 
kajian sampel iradiasi alam sekitar, analisis 
makanan dan penghasilan  pelbagai produk 
industri. Kesemua aplikasi ini menandakan 
kejayaan fasiliti in-core irradiation. Kepada 
para pembaca, marilah kita sama-sama 
melihat perubahan dari awal penubuhan RTP 
sehingga kini dalam edisi istimewa 35 tahun 
RTP.

Habibah Adnan
Pengarah
Bahagian Pengurusan Maklumat

Lawatan ke BATAN, Indonesia telah mencetuskan idea kepada 
Timbalan Perdana Menteri, Tun Dr. Ismail bin Dato’ Abdul Rahman 
bahawa sudah tiba masanya Malaysia menyumbang kepada 
pembangunan sains dan teknologi nuklear bagi tujuan keamanan. 
Bagi mencapai hasrat ini, satu institut penyelidikan nuklear perlu 
ditubuhkan.

Tanggal 11 November 1971 merupakan detik permulaan sejarah 
teknologi nuklear negara apabila satu jawatankuasa  ditubuhkan 
untuk mengkaji penubuhan Pusat Penyelidikan dan Aplikasi 
Tenaga Nuklear (CRANE) bagi kemungkinan Malaysia menceburi 
bidang teknologi nuklear. Mesyuarat Jemaah Menteri pada 19 
September 1972 menerima usul dan diluluskan bagi menubuh 
pusat penggunaan dan penyelidikan teknologi nuklear pertama 
di Malaysia.

Pembinaan awal Reaktor TRIGA PUSPATI bermula pada 1 Disember 
1979. Namun, proses pembinaan perisai Reaktor TRIGA PUSPATI 
(RTP) hanya dimulakan pada 11 November 1981. Apabila perisai 
RTP telah lengkap dibina, pada 6 Mei 1982 teras reaktor diletakkan 
ke dalam tangki reaktor.

Pada 13 Mei 1982, kargo penghantaran pertama komponen 
reaktor seperti bahan api, neutron source dan fission chambers 
selamat tiba di Malaysia. Seterusnya pada 21 Mei 1982, ketibaan 
penghantaran kedua bahan api ke RTP diikuti penghantaran 
terakhir pada 7 Jun 1982.

Sejarah teknologi nuklear negara sekali lagi mencatat detik 
penting apabila RTP mencapai tahap kegentingan yang 
pertama pada 28 Jun 1982, jam 5.00 petang dengan 66 bahan 
api dan tiga rod kawalan dalam teras reaktor. Antara individu 
yang bertanggungjawab mengendalikan reaktor pada ketika 
itu adalah Dr. Ahmad Tajuddin Ali dan En. Yaziz Yunus sebagai 
pengendali reaktor. Turut hadir menyaksikan peristiwa penting 
ini ialah Yang Berhormat Datuk Amar Stephen K. T. Yong, Menteri 
Kementerian Sains, Teknologi dab Alam Sekitar (MOSTE).

Pada 16 Julai 1982, setelah keseluruhan ujian dilaksana dan 
sempurna ditauliah, hak pemilikan diberikan kepada Malaysia 
yang ditandatangani oleh Yang Berhormat Menteri MOSTE dan 
wakil General Atomic. Kini, RTP telah mencapai ulangtahun ke-35 
dan masih lagi beroperasi dengan selamat.

Selama 35 tahun, RTP menjadi platform utama bagi penyelidikan 
dan latihan dalam pelbagai bidang sains dan teknologi nuklear. 
RTP juga menjadi tonggak untuk Nuklear Malaysia kekal relevan 
dan memainkan peranan penting dalam program pembangunan 
nuklear dan teknologi nuklear di Malaysia.

Dalam mengimbau kembali sejarah penubuhan Nuklear Malaysia, YBhg Tan Sri Dato Ir. Dr. Ahmad Tajuddin Ali 
merupakan seorang tokoh yang memainkan peranan penting. Nuklear Malaysia amat berbesar hati apabila 
beliau sudi untuk berkunjung kembali ke agensi ini. Ibarat sirih pulang ke ganggang, pelawaan yang dihulur 
disambut mesra oleh YBhg. Tan Sri. Pada 2 Ogos 2017, beliau telah berkesempatan untuk hadir dan melawat 
Nuklear Malaysia selepas meninggalkan Nuklear Malaysia pada 1989.

Warga Nuklear Malaysia terutamanya kakitangan Pusat Teknologi Reaktor (PTR) amat bertuah apabila diberi 
peluang untuk bertemu dan beramah mesra dengan operator yang bertanggungjawab semasa mengendalikan 
reaktor ketika RTP mencapai tahap kegentingan pertama pada tanggal 28 Jun 1982. 

Lawatan melibatkan beberapa tempat 
berbeza, di mana sesi perkongsian 
pengalaman diadakan di Bilik Seminar, Blok 
11 dan temu bual teknikal diadakan di Galeri 
Reaktor, Blok 18. Dalam sesi perkongsian 
pengalaman bersama YBhg. Tan Sri, beliau 
berpesan kepada para penyelidik generasi 
muda agar tidak terlalu selesa dengan apa 
yang telah dikecapi sekarang, sebaliknya 
berusaha untuk mencari kelainan dengan 
terus mencuba sesuatu yang baharu dalam 
penyelidikan agar memberi manfaat kepada 
perjalanan kerjaya dan negara.

Sepanjang kunjungannya, Y. Bhg Tan Sri 
Ahmad Tajuddin Ali berkesempatan untuk 
melihat Galeri Kecemerlangan, Blok 11 yang 
memaparkan sejarah penubuhan PUSPATI 
hingga kejayaan dikecapi kini, produk inovasi 
yang berjaya dicipta dan teknologi yang 
ada di Nuklear Malaysia. Selain itu, beliau 
turut merasai pengalaman mengendalikan 
reaktor menggunakan kemudahan simulasi 
reaktor yang terdapat di Blok 37. Suasana 
bertukar sayu seketika apabila Tan Sri diberi 
buku log reaktor yang mencatatkan operasi 
pengendalian semasa criticality, 35 tahun 
yang lalu. Terlalu banyak kenangan dan 
pengalaman yang disimpan oleh beliau 
dalam memastikan teknologi nuklear yang 
berkembang kini dapat dinikmati semua. 
Tanpa reaktor TRIGA PUSPATI, adalah 
mustahil untuk kita menghasilkan radioisotop 
dan produk hiliran daripada aplikasi teknologi 
nuklear.

INFO 
• Tan Sri Dato’ Ir. Dr. Ahmad Tajuddin 

Ali dipinjamkan ke PUSPATI daripada 
Lembaga Letrik Negara (LLN) pada 1978.

• Tugasan pertama beliau di PUSPATI 
adalah untuk berunding semula kontrak 
pembelian reaktor penyelidikan TRIGA di 
San Diego, USA.

• Beliau dihantar bagi mengikuti latihan 
pengendalian reaktor bersama-sama Ir. 
Kasbon Kamat, Ir. Razali Hamzah dan Ir. 
Nahrul Khair. Mereka telah memperoleh 
sijil Licensed Reactor Operator daripada 
United States Nuclear Regulatory 
Commission (USNRC).

“(My) most memorable memory (experience) was 
when the time we moved (the control rods) in and 

out (to get the) neutron population to get (achieve) 
K effective equals to 1, add more fuel, put down the 

fuel while all control rods were shut (fully) down 
and (then) slowly withdrawn to criticality.”

The editor of News Straights Times called 
him the “bidan” for the delivery of RTP.

MUTIARA KATA
• What you owe to this place (Nuklear 

Malaysia) is the opportunity to better 
yourself. While you are here, do the best, 
do whatever jobs given to you and learn 
to better yourself.

• You are not obliged to stay here until 
you retire, but be here long enough for 
you to make your contribution, for your 
work to be recognised and to prepare 
for something better. Something better 
need not to be here (Nuklear Malaysia) 
but hopefully in this country. Help to build 
the nation and that is what we owe this 
country.

Sejak mula beroperasi dan mencapai tahap kegentingan pertama pada tanggal 28 
Jun 1982, Reaktor TRIGA PUSPATI (RTP) yang juga merupakan satu-satunya reaktor 
penyelidikan yang terdapat di Malaysia telah berjaya menghasilkan pelbagai hasil 
penyelidikan sama ada penggunaan teknologi nuklear secara terus atau hiliran. 
Sehingga kini, reaktor telah membantu pelbagai projek penyelidikan aplikasi sains, 
kejuruteraan, perincian bahan dan penghasilan radioisotop. Dengan kekuatan 1 
MW, reaktor digunakan sepenuhnya untuk melakukan eksperimen di fasiliti in-core 
dan out-of-core. 

APLIKASI TEKNOLOGI
REAKTOR TRIGA PUSPATI

Kajian berkaitan elemen dilakukan melalui teknik analisis 
pengaktifan neutron (neutron activation analysis – NAA) 
menggunakan pneumatic transfer system (PTS) di RTP. 
Kegunaan utama aplikasi ini adalah bagi menganalisis sampel 
makanan, air mineral dan alam sekitar. 

Pengeluaran Radioisotop
Radioisotop telah mengubah cara pesakit kanser didiagnosis 
atau dirawat. Radioisotop ini boleh meresap masuk ke dalam sel 
kanser pesakit bagi doktor menentukan sel kanser. Technitium-
99m adalah radioisotop yang paling banyak digunakan untuk 
tujuan diagnostik. Radioisotop dihasilkan melalui penyinaran 
molibdenum-98 dalam reaktor. Manakala, radioisotop seperti 
iodine-131, samarium-153 dan holmium-166 pula mempunyai 
keupayaan untuk menyasarkan dan membunuh sel kanser 
tanpa merosakkan sel normal tubuh yang sihat.

RTP telah menjalankan operasi berterusan 72 jam antara 
1988 hingga 1992 untuk pengeluaran radioisotop. Dalam 
tempoh itu, 95% daripada jumlah radioisotop dikeluarkan 
dalam negara. Kira-kira 193,073 millikuries radioisotop telah 
dihasilkan dari tahun 1982 hingga 2003 menggunakan reaktor, 
dengan jumlah masa iradiasinya kira-kira 9,485 jam. Hampir 
80% daripada radioisotop yang dihasilkan dalam tempoh itu 
adalah technitium-99m. Walau bagaimanapun, disebabkan 
oleh fluks neutron rendah di RTP beberapa radioisotop ini 
tidak lagi dihasilkan.

Jenis radioisotop yang dihasilkan adalah :

Tc-99m I-131 P-32 Ir-192 Zn-65 Cu-64 Au-198 Na-24

K-42 Sm-153 Ho-166 Ag-110 Br-82 Fe-59 H-3

Kini, NAA telah diperluaskan penggunaannya 
dalam aplikasi bidang geologi, arkeologi, 
agrikultur termasuk sektor industri bagi 
memenuhi spesifikasi keperluan perundangan 
yang telah ditetapkan.

INFO
1988 – 1992 merupakan tahun kejayaan 

RTP dalam penghasilan radioisotop 
sebanyak 95% daripada jumlah yang 

dikeluarkan dalam negara

Analisis Pengaktifan Neutron (NAA)

Neutron radiografi dan pengimejan (NuRI) 
terletak di radial beamport RTP. NuRI 
merupakan teknik ujian tanpa musnah 
yang digunakan untuk menghasilkan imej 
radiografi sesuatu material. Penggunaannya 
adalah hampir serupa dengan kemudahan 
X-ray iaitu untuk mendapat data imej tetapi 
imej yang dihasilkan oleh NuRI adalah lebih 
terperinci dan tepat jika dibandingkan 
X-ray atau radiografi gamma terutamanya 
material yang mengandungi hidrogen.

NuRI kali pertama dibangunkan adalah 
pada tahun 1983 bagi menjalankan kajian 
radiografi neutron dan kerja perlindungan 
biologi. Pada 1985, fasiliti ini telah dinaiktaraf 
untuk mempelbagaikan aplikasi terutama 
dalam kajian radiografi neutron. Antara hasil 
penyelidikan yang mengguna kemudahan 
ini adalah pengesan bahan komposit kapal 
terbang, penyelidikan mutasi nodul akar, 
penentuan kebocoran dan pemeriksaan 
ke atas komponen elektrik seramik. Kini, 
radiografi neutron dan imej tomografi 
dihasilkan dalam bentuk digital.

INFO
Radioterapi pertama 
phosporus-32 untuk 

aplikasi hidrologi 
dihasilkan pada 1985.

Radiografi Neutron dan Pengimejan 
(Neutron Radioraphy and Imaging) 

Radiotracer 
Untuk tujuan radiotracer, radioisotop 
seperti emas-198, iradium-192, bromium-82, 
phosporus-32, ferum-59 dan zink-65 dihasilkan 
menggunakan kemudahan penyinaran RTP. 
Radioisotop ini digunakan sebagai agen 
pelabelan dalam sistem seperti laluan 
paip, sungai, saluran air bawah tanah dan 
udara untuk menandakan trajektori sistem. 
Melalui kajian radiasi yang dipancarkan 
oleh ejen pelabelan semasa ia bergerak ke 
seluruh sistem, kajian tipikal yang dijalankan 
termasuk pengukuran kadar aliran 
sungai, saluran terbuka dan bawah tanah, 
sistem paip, tempoh masa insinerator, 

kolam pencampuran untuk loji 
rawatan pembetungan dan kadar 
kebocoran di empangan dapat 
dikenalpasti.

Radioterapi pertama phosporus-32 
untuk aplikasi hidrologi dihasilkan 
pada 1985. Selanjutnya, radioisotop 
lain seperti emas-198, iridium-192, 
bromium-82, phosporus-32, ferum-59, 
zink-165 dan tritium juga dihasilkan 
menggunakan kemudahan RTP.

Small Angle Neutron Scattering (SANS) 
Small Angle Neutron Scattering (SANS) adalah analisis pencirian bahan yang melibatkan 
kajian material berskala nano. SANS digunakan untuk mencirikan logam, seramik, 
komposit, polimer dan sampel biologi pada skala nano. Butiran pada skala nano yang 
diperoleh mempunyai potensi besar dalam penyelidikan bahan masa depan. Fasiliti 
ini telah dibangunkan pada tahun 1990 dan diperbaharui pada tahun 1995. Kini, projek 
penaiktarafan SANS sedang giat dilaksanakan bagi melaksanakan kajian bahan termaju.

Latihan dan Pendidikan
Melewati usia 35 tahun beroperasi, RTP telah menawarkan 
pelbagai khidmat latihan dan pendidikan nuklear dalam 
pelbagai aktiviti. Peningkatan dari tahun ke tahun dapat 
dilihat apabila pelajar sarjana dan pascasiswazah yang 
memilih untuk melakukan penyelidikan dan latihan 
semakin meningkat.

Keupayaan RTP dalam menyediakan latihan praktikal 
bagi melaksanakan eksperimen berkaitan reaktor fizik, 
hidrolik termal, perlindungan sinaran sertaa peralatan 
dan penggunaan reaktor telah dikenali dan diketahui di 
peringkat antarabangsa dan kebangsaan.

Terkini, RTP telah dilengkapi 
dengan kemudahan makmal 
simulator reaktor yang 
berfungsi memberi latihan 
mengawal operasi reaktor. 
Sistem yang dibangunkan 
direka berdasarkan konsol 
sebenar RTP dan susun atur 
kedudukan yang sama seperti 
bilik kawalan nuklear.

Pandangan udara tapak pembinaan PUSPATI

Pembersihan tapak PUSPATI

Perletakan batu asas PUSPATI pada 30 Ogos 1980

Asas binaan RTP Pembinaan shielding RTP

Pembinaan shielding RTP

Bilik kawalan RTP di awal penubuhan

Bilik kawalan RTP yang telah dinaiktaraf (kini) Pandangan udara teras reaktor (core)Kemudahan beam port yang terdapat di RTP

Pandangan udara teras reaktor (core)

Keratan Akhbar 

New Straits Times
16.2.1982

Business Times
16.2.1982

Berita Harian
9.6.1982

New Straits Times
17.6.1982

Keratan Akhbar 

Utusan Malaysia
17.6.1982

The Star
11.9.1982

Berita Harian
17.6.1982

New Straits Times
17.6.1982

New Straits Times
29.6.1982

New Straits Times

18.6.1982
Berita Harian

7.12.1982
The Star

11.9.1982

The Star
29.6.1982

Berita Harian
7.12.1982

Utusan Malaysia
10.11.1982

Agensi Nuklear Malaysia
Bangi, 43000, Kajang, Selangor Darul Ehsan
www.nuclearmalaysia.gov.my

WARTA
NUKLEAR MALAYSIA


